
Jiwi  alae̠  do̠  baṅ  go̠ć
akadeako  Gho̠ṛaghaṭren
Campa  Ṭuḍu,  Dạbi  ać
Babawaḱ
Dinạjpur  Ghoṛaghaṭ  Upojilạ  reaḱ  kucerpaṛa  atore̠n
Go̠nes Ṭuḍure̠n hopone̠ra Campa Ṭuḍu do̠ bis ńũte̠ do̠
bae go̠ć akana. Bicko̠m uni do̠ko go̠ć akadea me̠nte̠ ać
Baba  Go̠nes  Ṭuḍu  robibar  Ghoṛaghaṭ  press  club  re̠
khobriạko ṭhe̠n no̠nkae dạbi akada.

Go̠nes Ṭuḍu aḱ sakamre o̠l akan katha ko do̠ kho̠bo̠riạ
ko̠ samaṅrey paṛhao̠ ke̠da aćre̠n lạṭu ko̠ṛa gidrạ
Biplob Ṭuḍu. O̠na o̠l akan kathare̠ me̠naḱa je̠ ho̠po̠n
kuṛi gidrạ Campa Ṭuḍu so̠r ṭo̠la Kucerpaṛa Hafej Abdur
Rahman re̠n ho̠po̠n Ruhul Amin ae̠ma le̠kan bo̠to̠r uduḱ
kate̠ uni são̠ arhõ̠ ho̠ṛko niạ Campa Ṭuḍu  ḍahar
kho̠nko̠  ạtkir  kedea.  Niạ  gho̠ṭo̠na  re̠aḱ  biḱcạr
lạgit́  Ghoṛaghaṭ  Thanare  mamla  le̠da  Campa  Ṭuḍure̠n
apatte̠t́ Go̠nes Ṭuḍu. O̠na tayo̠m police ae̠ma jaegare̠
to̠las kate̠ uni kuṛi gidrạ se̠ndra ńamkate̠ ać baba
ṭhe̠nko jimạ kade̠a. Inạ po̠r ar hõ tho̠ṛa din tayo̠m
o̠nko  ho̠ṛ  ge  uni  gidrạ   ạtkirkate  dusiko  o̠kore̠ko
tahẽkana, niạ gho̠ṭo̠na niạ police  court re̠ niạ reaḱ
lạlis  kago̠j  jimạ  akada.  Calao̠e̠n  6  September
Gho̠ṛaghaṭ Upojilạ re̠aḱ so̠do̠r ho̠spiṭal re bho̠rti
akan  ar  cikitsa  hatao̠et́ko  se̠ndra  ńamledea  police.
O̠nḍege uni kuṛi gidrạ do̠e go̠će̠na. Ạtkir lede ho̠ṛ
Rahul Amin ar uni gharo̠ńjren ho̠ṛko̠ do̠ ko lại baṛaeda
baṅma uni Kuṛi gidrạ do̠e apnarte̠ye̠ goć (attoho̠tta)
akana.

Menkhan Campa Ṭuḍu re̠n Baba ar gharo̠ńj re̠nko me̠ne̠da
ale̠aḱ pạtiạu ale̠re̠n kuṛi gidrạ tishõ̠ apnarte̠ do̠

bae̠  gujuḱa  (atto̠hotaea)  uni  do̠  ko  go̠ć  akadea.  Ar
mo̠care bis  dulkate ko lại baṛaeda baṅma bis ńutey
go̠će̠na ale̠re̠n gidrạ do̠.Onko go̠go̠ćko dusian ho̠ṛge
ar hõ̠ mamla rakaṕ lạgit́ nanaparkan bo̠to̠rko uduḱako
kana. o̠nko̠ do̠ niạ re̠aṅ hikạho̠k bicạrko dạbie̠da
me̠nte̠ kho̠bo̠riạko ṭhe̠n kuṛi gidrạ re̠n ać babae
so̠do̠rke̠da.

Tumạl- The Daily Karatoa 05/10/2020

Hana  Purie̠nae̠  Go̠dagaṛi
ren  diso̠m  Phurgạliạ
(Muktijodha) Susil So̠ren
 

Rajshahi  Go̠dagaṛi  Upojilạ  re̠n  diso̠m  phurgạliạ
(Muktijodha) Susil Soren (75) aḱ mucạt́ bidạ do̠ diso̠m
re̠aḱ man mano̠t emkate̠ ko to̠pakeda. Mo̠ṅgo̠lbar se̠taḱ
10 baja tala Upo̠jilạ re̠aḱ Pạkṛi Uniaon re̠aḱ Bạuṭia
ṭo̠ṭhare  Narayo̠npur  ato̠  re̠  apnar  o̠ṛaḱ  samaṅre̠
Kako̠nhaṭ Police To̠do̠nto̠ Kendro̠ren mit́ do̠l gạkhuṛ
palṭonko̠aḱ se̠ṭe̠rte̠ diso̠m re̠aḱ man mano̠t se̠le̠t́
ko to̠pakedea.

Niạ o̠kte̠ o̠nḍe̠ se̠ṭe̠re̠ tahẽkana Upojilạ Nirbahi
Officer  (UNO)  Md.  Alomgir  Ho̠ssain,  dạyik  ńam  akanić
Mukti Joddha Co̠mmander Asok Kumar Cho̠wdhury, Pakṛi Union
ren  Muktijoddha  Co̠mmander  Ishahak,  Kako̠nhaṭ  Police
To̠do̠nto̠ Kendro̠ re̠n In charge Police Inspecṭo̠r Abdul
Lotif no̠ko̠ chaḍa hõ̠ aḍepase̠re̠n ae̠ma hoṛ ar pe̠ṛa
pạrbhạko jarwale̠na.

Bir  diso̠m  phurgạliạ  (Muktijodha)  Susil  So̠ren  do̠
Narayo̠npur ato̠ren Maraṅ So̠ren re̠n gidrạe tahẽkana.
Calao̠e̠n so̠mbar ńindạ 2 baja tala se̠ć aćaḱ o̠ṛaḱ
rege sanamko bạgi kate̠ jaejuge̠ jirạue̠na diso̠mre̠n nui
birbanṭa gidrạ do̠.  Uni do̠ ae̠ma din kho̠n ge sãhẽt́
re̠aḱ ko̠sṭo̠ ro̠g te̠ye̠ jạbun akan tahe̠na.

Gujuḱ o̠kte̠ Susil So̠ren do̠ aćren e̠ra, mit́ ko̠ṛa ar
mit́ kuṛi gidrạ ar go̠ṛo̠m gidrạko̠ são ae̠ma ńe̠pe̠l
pe̠ṛa ar uni dulạṛe̠de ho̠ṛe̠ bạgi o̠ṭo̠waḱkoa.

Upo̠jilạ Muktijodha Co̠mmanḍer Muktijodha Saṅsad se̠ć
kho̠n uniaḱ gharońjren ko̠ ṭhe̠n 5 hajar ṭaka ko̠ e̠m
calat́ko̠a ar ạḍi bhabnako̠ so̠do̠rke̠da.

Diso̠m phurgạliạ (Muktijodha) Susil So̠ren do̠ e̠ke̠n abo̠
Baṅgladiso̠m re̠n mano̠tan gidrạ e̠skar do̠ baṅ bicko̠m
sanam Santal Jạtiạri ko̠ren go̠ro̠be̠ tahẽkana.

Teheń  do  ‘Global  Day  of
Prayer for Santals’ Mãhã
Teheń do̠  go̠ṭa dhạrtire ‘Global Day of Prayer for Santals’ mãhã
mano̠toḱ kana.

Hope for Santals reaḱ kurumuṭute pạhil dhao̠ leka India, Nepal,
Bhuṭan ar Baṅgladeshren Santalko lạgit́ ko̠ejo̠ṅ din ‘Global Day

of Prayer for Santals’ do̠ manao̠ḱ kana. ‘Hope for
Santals’  reaḱ  lekha  lekate  Bangladesh  6,35,000
(Turui Lak Pe gel Mo̠ṛe Hajar), India 75,95,702
(Eyae gel Mo̠ṛe Lak Are̠ge̠l Mo̠̣ṛẽ Hajar Eyae
sae  bar),  Nepal  42,000  (Po̠ngel  Bar  Hajar),  ar
Bhuṭan  diso̠mre  5,300  (Mo̠ṛẽ  Hajar  Pe  sae)
Santal ho̠po̠nko giro̠bạsi akana. Jo̠to̠ko̠te do̠
80,78,700 (Irạlgel Lak Eyaegel Irạl Hajar Eyae
sae).

‘Hope for Santals’do̠e meneda Santalko Iso̠r khon saṅgińre menaḱ
ko̠te nijo̠r do̠sa re menaḱ ko̠a. O̠nate teheń O̠cṭo̠ber 6, 2020
mãhãredo̠ bạṛtikaete santal ho̠po̠nko lạgit́ ko̠ejo̠ṅ lạgit́
go̠ṭa dhạrtiren Santalko ṭhen nẽho̠r ko̠ do̠ho̠akada. Baṅgladesh
kho̠n Mr. Eno̠s Hembro̠m, Mrs. Mo̠njulika So̠ren, Mr. Philip Murmu ar
Dr. So̠hel Marandi To̠pu, Nepal kho̠n do̠ Bisho̠p Jo̠seph So̠ren
jo̠po̠ṛao̠e tahen reaḱ katha menaḱa. Delabo̠n abo̠n ho̠ Santal
bo̠eha miserako lạgit́ Iso̠r baba ṭhenbo̠n bintiema. 


